
〈尺髙四尺。隱臺碑二座。長九尺。舍人一對。太尉一對。各長六尺。華表柱二對。各長九尺。左一門。右一門。前安閤門。使一對舍人一對。各長〉

〈六尺。御馬二疋。長七尺。髙四尺。從人二對。長四尺。於本姓長生方上安碑樓一座。髙八尺。合八卦。碑長二丈四尺。合二十四氣。已上親王用之。〉

〈親王墓儀圖〉

〈公侯卿相碑碣儀制。凡卿相墓圍前街道闊五步。長三十五步。前安〉

〈舍人一對。長五尺五寸。石羊一對。長四尺。髙三尺。石虎一對。長四尺五寸。髙三尺。五笋柱二條。長九尺。相去二步。長生方上安碑樓一座。髙六十尺。〉

〈碑長一丈五尺。三代爲將相要碑樓。上五品官方得安。中五品官石羊。石虎。石笋柱各一對。下五品官與庶人同。只要石幢石柱。式〉

〈云。常以溝瀆加姓墓上津梁。下安碑樓也。吉。朝官只用舍人一對石柱一對吉也。〉

〈公候卿相𧶚墓圖〉

